
	

 

ተሳተፍቲ ፈስቲቫል ቅድድም ብሽክለታ 2018 ተቐማጦ 
ከተማ ማንቸስተር ኣኼባ ኣካይዶም	

 

 ተሳተፍቲ ፈስቲቫል ቅድድም ብሽክለታ 2018: ተቐማጦ ከተማ ማንቸስተር፣ ብ5 ጥሪ 2020 ነቲ 
ብ16 ሰነ 2018 ዘጋጠመ ሽበራዊ ዕግርግር ሓደጋ: ዝርዝር ሕጋዊ መስርሕ ኣበይ ከም ዝበጽሐ 
ንምፍላጥ ኣኼባ ኣካይዶም። 

 

 

ኣካያዲት ኮሚቴ ፈስቲቫል ቅድድም ብሽክለታ 2018: ኣብ ዝሃበቶ ሓበሬታ: ቀንዲ ዕላማ ፈስቲቫል 
ቅድድም ብሽክለታ ኣብ ክልተ ይምቐል: ብመጀመርያ: ከም’ቲ ቴማ ዝሕብሮ “ብዓወታትና ንሕበን” 
ንዘለና ዓወታት ቅድድም ብሽክለታ ሃገርና ብምድማቕ፣ ንቖልዑን መንእሰያትን ቤተሰብን ሕመረት 
ብምግባር ሕቡን ድልዱል ስኒት ዘለዎ ኮሚኒቲ ምህናጽ። ብኻልኣይ: ነቲ ብዓለም ደረጃ ኩርዓትና 
ዝኾነ ቅድድም ብሽክለታ ሃገርና፣ ኣብ ምሉእ ዓለም ዝርከቡ ሕቡባት ናይ ትማልን ናይ ሎምን 
ተቐዳደምትን ደገፍትን ኣብ ሓደ መኣዲ ብምዕዳም ንምሕያሉ ኣድማዒ ኣበርክቶ ምግባር እዩ ድሕሪ 
ምባል።     

ብምቕጻል ፈስቲቫልና ብዓወት እንተዛዘምናዮ። ቀንዲ ስምብራት ዝሓደገልና፣ ንመላእ ዓለም ዘሐዘነን 
ናይ ብዙሓት ዓበይቲ መራኸቢ ብዙሓን ቀልቢ ዝስሓበ፣ ኣብ ቀዳማይ መዓልቲ ዝተፈጸመ ዘይ 
ኤርትራዊ ባህሊ ሕሱር ግብረ ሽበራዊ መጥቃዕቲ እዩ። ኣብቲ ሰዓት ፖሊስ ነቶም ገበነኛታት ሓጹር 
ዘሊሎም ኣብ ርእሲ ቖልዑ ሰበይቲ ኣረግቶት ሽበራ ራዕዲ ሃስያ ዝፈጸሙ በብሓደ ብምእራይ ከም 



	
ዝኣሰርዎም ዝዝከር እዩ። ኣብ’ዚ ሰዓት ኣብ መስርሕ ሕጋዊ ከም ዝርከብ ድሕሪ ምሕባር: ናይ’ዚ ገበን 
ተሓታቲ መን ሙኳኑ ንጹሩን እኹል ናይ ዓይኒን ናይ ተንቀሳቃሲ ስእልን ምስክር ከም’ዘሎ እንተኾነ ፓሊስ 
ንገበነኛታትን ንግዳያትን ኣብ ሓደ ዘንቢል የእትዮም ክሲ ከም ዝመስረቱ እዚ ኣታሕዛ ፖሊስ 
ብቃላቶም ከም ዝሓበርዎ “"an impartial" position ብዘይ ኣፈላላይ ዝብል ኣታሕዛ ጌጋ ሓደገኛ ሙኳኑ 
ንተሳተፍቲ ድሕሪ ምሕባር ዝላዓለ ጠበቃ ሒዞም ይከታተልዎ ከም ዘለዉ ሓቢሮም::  

  ተሳተፍቲ ብወገኖም ብኣታሕዛ ፖሊስ ከም ተገረሙ ብቁጥዐ ምስ ገለጹ: ንስኒት ኮሚኒትን ንዓወት 
ሕጋዊ መስርሕ ብኹሉ መዳይ ከም ዝተሓባበሩ ገሊጾም::  

   

ፈስቲቫል ቅድድም ብሽክለታ ኤርትራ: ድሕሪ ናይ ልዕሊ ዓሰርተ ወርሒ ምድላዋት: ንመጀመርያ ግዜ ኣብ 
ከተማ ማንቸስተር ተኻይዱ:: ካብ ኣሜሪካ: ሆላንድ: ጀርመን: ስዊድን: ጣልያን: ኖርዎይ: ለንደን: ብዓቢኡ ካብ 
ከተማ ማንቸስተር ምስ ብዙሓት ህጻውንትን ተሳቲፎሞ::  


